
				এই পাতাটির মুদ্রণ সংশোধন করা প্রয়োজন। 
ՎԶԵ-Շ মোহন অমনিবাস
মিঃ স্যানিয়েল কহিলেন, “মোহনও ঠিক কথাই তা’র পত্রে লিখেছে, স্যার।” “তা লিখেছে, কিন্তু এইবার সেই দপীর সকল দৰ্প চূর্ণ করে ছাড়ব। দেখব, তা’র স্পর্ধা কেমন সীমাহীন হয়ে উঠেছে! এখন আসুন, বড়ো সাহেবের সঙ্গে দেখা ক’রে আসি।” এই বলিয়া মিঃ বেকার উঠিয়া দাড়াইলেন।
কমিশনারের অফিসে উপস্থিত হইতেই, তিনি ভিতরে এই দুইজন প্রবীণ ও অভিজ্ঞ অফিসারকে আহ্বান করিলেন এবং মিঃ বেকারের মুখের দিকে চাহিয়া কহিলেন, “কি সংবাদ বলুন ?”
মিঃ বেকার কহিলেন, “আপনি কিরূপ আয়োজন করেছেন, জানতে এলাম স্যার।” কমিশনারের মুখে ব্যঙ্গ-হাসি ফুটিয়া উঠিল; তিনি কহিলেন, “আচ্ছা, আপনারা কি বিশ্বাস করেন, দসু মোহন সত্যি সত্যিই তার ভীতি-প্রদর্শন কার্যে পরিণত করবে?”
মিঃ বেকার মৃদু হাসিয়া কহিলেন, “আমার চেয়ে মিঃ স্যানিয়েলই এই দস্যুটার সঙ্গে বেশী পরিচিত, সুতরাং ওঁর অভিমত সর্বাগ্রে শোনা যাক। বলুন, মিঃ স্যানিয়েল ?”
মিঃ স্যানিয়েল নির্বিকার স্বরে কহিলেন, “আমার আশঙ্কা হয়, দসু্য তার কথা রাখবেই, স্যার ”
একজন উচ্চপদস্থ কর্মচারীর মুখে এইরূপ জবাব শুনিয়া কমিশনার বিস্মিত হইয়া পড়িলেন। তিনি উত্তেজিত কষ্ঠে কহিলেন, “বলেন কি, মিঃ স্যানিয়েল? আমরা পূর্বাহুে জানতে পেরেও কারেন্সি অফিসের ডাকাতি রুদ্ধ করতে পারব না, এমন উন্মাদ-চিস্তা আপনি করলেন কি করে ?”
মিঃ স্যানিয়েল কহিলেন, “যদি মার্জনা করেন, তবে বলি, স্যার। আমি দস্য মোহনকে যতটা চিনি, ততটা একমাত্র মিঃ বেকার ছাড়া অন্য কোন ব্যক্তি চেনেন না। আমি জানি না, পৃথিবীতে এমন কি অসম্ভব কাজ আছে যা দসু মোহন সাধন করতে পারে না।” কমিশনার দুঃখিত স্বরে কহিলেন, “দেখছি, দসু্য আপনার সমস্ত শক্তি নিঃশেষে শুষে নিয়েছে। কারণ আপনি জানেন, আমি ফোর্ট থেকে সৈন্য নিয়ে এসে সারা কলকাতা অবরুদ্ধ করতে পারি, একটা করেন্সি বিল্ডিং-তো তুচ্ছ কথা। এরপরও কি আপনি বিশ্বাস করেন, দসু্য মোহন তা’র দন্ত সফল করবে ?” of -
মিঃ স্যানিয়েল স্নানমুখে কহিলেন, “আমার বলার বা আমার অভিমতের বিশেষ কিছু প্রয়োজন আছে, স্যার?”
“না নেই। কিন্তু আপনার মনের গতি যদি এমন হয়, তবে আপনার ওপর কোন দায়িত্ব দিয়ে নির্ভর করা চলে না, আশা করি, আপনি বুঝতে পারছেন?” কমিশনার গম্ভীর মুখে কহিলেন। মিঃ স্যানিয়েল কহিলেন, “আমি অত্যন্ত পরিশ্রান্ত হয়ে পড়েছি, স্যার। আমাকে আপনারা মুক্তি দিন।
মিঃ বেকার সবিস্ময়ে কহিলেন, “আপনি ওসব কি বলছেন, মিঃ স্যানিয়েল ?” মিঃ স্যানিয়েল কহিলেন, “সত্যি কথাই বলছি, মিঃ বেকার। আমি রিটায়ার করবার পূর্বে দীর্ঘ ছুটির জন্য আবেদন করেছি।”

